
Монгол Улсын Их Хурлын 2020 оны намрын ээлжит чуулганы Төсвийн 

байнгын хорооны 11 дүгээр сарын 10-ны өдөр /Мягмар гараг/-ийн 

хуралдааны товч тэмдэглэл

Төсвийн байнгын хорооны дарга Б.Жавхлан ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 18 гишүүнээс 12 гишүүн ирж, 66.7 хувийн ирцтэйгээр хуралдаан 11 цаг 30 минутад Төрийн ордны “Жанжин Д.Сүхбаатар” танхимд эхлэв.

Чөлөөтэй: Г.Амартүвшин, Ж.Батсуурь, Х.Булгантуяа.
Нэг.Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай хуулийн төслүүдтэй хамт өргөн мэдүүлсэн хуулийн төслүүд /Засгийн газар 2020.09.30-ны өдөр өргөн мэдүүлсэн, эцсийн хэлэлцүүлэг/
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн дэд сайд С.Мөнгөнчимэг, Сангийн яамны Төрийн нарийн бичгийн дарга С.Наранцогт, мөн яамны Төсвийн бодлогын төлөвлөлтийн газрын дарга Ж.Ганбат, Санхүүгийн бодлогын газрын дарга Ц.Зоригтбат, Төсвийн хөрөнгө оруулалтын газрын дарга Г.Түвдэндорж, Хөгжлийн санхүүжилтийн газрын дарга И.Батхүү, Хууль, эрх зүйн газрын дарга З.Энхболд, Өрийн удирдлагын хэлтсийн дарга Б.Сүх-Очир, Төсвийн зарлагын хэлтсийн дарга М.Санжаадорж, Төсвийн орлогын хэлтсийн дарга Б.Тэлмүүн, Нэгдсэн төсвийн төлөвлөлтийн хэлтсийн дарга Г.Золбоо, Үндэсний аудитын газрын Санхүүгийн аудитын газрын захирал бөгөөд Тэргүүлэх аудитор Ц.Наранчимэг нар оролцов.
Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Б.Гандулам, мөн газрын Байнгын хорооны асуудал хариуцсан хэлтсийн даргын ажил үүргийг түр орлон гүйцэтгэгч Ц.Батбаатар, мөн хэлтсийн Төсвийн байнгын хороо хариуцсан референт Г.Нарантуяа, Хяналт шалгалт, үнэлгээний газрын Төсвийн шинжилгээний хэлтсийн ахлах зөвлөх Б.Батдэлгэр нар байлцав.
Нэгдсэн хуралдаанаар анхны хэлэлцүүлэг явуулах үед Малын тоо, толгойн албан татварын тухай хуулийн төсөлтэй холбогдуулан гаргасан зарчмын зөрүүтэй саналын томьёоллоор санал хураалт явуулахгүйгээр уг асуудлыг гүйцээн боловсруулах чиглэл өгсний дагуу хуулийн төслийг хэлэлцэв.

Төсөлтэй холбогдуулан Улсын Их Хурлын гишүүн Ц.Анандбазар, Д.Тогтохсүрэн, Х.Баделхан, С.Амарсайхан, Б.Пүрэвдорж нар санал хэлж, Сангийн сайд Ч.Хүрэлбаатар, Сангийн яамны Нэгдсэн төсвийн төлөвлөлтийн хэлтсийн дарга Г.Золбоо нар хариулж, тайлбар хийв.
Улсын Их Хурлын гишүүдээс гаргасан зарчмын зөрүүтэй саналын томьёллоор санал хураалт явуулав.
Б.Жавхлан: Улсын Их Хурлын гишүүн Д.Тогтохсүрэн, Ц.Анандбазар, Г.Тэмүүлэн, Ц.Даваасүрэн, Ш.Раднаасэд, Ж.Батжаргал нарын гаргасан, Төслийн 1 дүгээр зүйлийн 2 дахь заалт буюу 60.2.8 дахь заалтыг доор дурдсанаар өөрчлөн найруулах:

“60.2.8.Малын тоо, толгойн албан татварын орлого. Энэ орлогын эх үүсвэрийг бэлчээрийн менежментийг сайжруулах, бэлчээрийн болон газар тариалангийн усан хангамжийг нэмэгдүүлэх, малын эрүүл мэндийг хамгаалах, халдварт өвчнөөс урьдчилан сэргийлэх, малын чанарыг сайжруулах, мал сүргийг гэмт халдлагаас хамгаалах, хур тунадасны хэмжээг нэмэгдүүлэх үйл ажиллагаанд шаардагдах зардал болон гамшгаас хамгаалах, малын тэжээлийн ургамал тариалах, тэжээлийн нөөц бүрдүүлэх, байгаль орчныг хамгаалах, хортон мэрэгчидтэй тэмцэх, малчдад зориулсан сургалт сурталчилгааны зардалд зарцуулна.” гэсэн саналыг дэмжье гэсэн санал хураалт явуулъя.

Зөвшөөрсөн:
 4
Татгалзсан:

 8

Бүгд:


12
33.3 хувийн саналаар дэмжигдсэнгүй. 
Улсын Их Хурлын гишүүн Ж.Батжаргалын дэмжсэн санал техникийн саатлын улмаас эсрэг гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.
Б.Жавхлан: Улсын Их Хурлын гишүүн Ж.Батжаргалын гаргасан горимын саналыг дэмжье гэсэн санал хураалт явуулъя.
Зөвшөөрсөн:
 8

Татгалзсан:

 4

Бүгд:


12

66.7 хувийн саналаар горимын санал дэмжигдлээ.
Б.Жавхлан: Дээрх саналыг дэмжье гэсэн санал хураалтыг дахин явуулъя.

Зөвшөөрсөн:
 8

Татгалзсан:

 4

Бүгд:


12

66.7 хувийн саналаар дэмжигдлээ.
Зарчмын зөрүүтэй саналын томьёоллоор санал хурааж дууслаа. 
Байнгын хорооноос гарах танилцуулгыг Улсын Их Хурлын гишүүн Ш.Раднаасэд Улсын Их Хурлын чуулганы нэгдсэн хуралдаанд танилцуулахаар тогтов.
Уг асуудлыг 12 цаг 00 минутад хэлэлцэж дуусав.
Хоёр.Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төсөл /Засгийн газар 2020.09.30-ны өдөр өргөн мэдүүлсэн, гурав, дөрөв дэх хэлэлцүүлэг/
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн дэд сайд С.Мөнгөнчимэг, Сангийн яамны Төрийн нарийн бичгийн дарга С.Наранцогт, мөн яамны Төсвийн бодлогын төлөвлөлтийн газрын дарга Ж.Ганбат, Санхүүгийн бодлогын газрын дарга Ц.Зоригтбат, Төсвийн хөрөнгө оруулалтын газрын дарга Г.Түвдэндорж, Хөгжлийн санхүүжилтийн газрын дарга И.Батхүү, Хууль, эрх зүйн газрын дарга З.Энхболд, Өрийн удирдлагын хэлтсийн дарга Б.Сүх-Очир, Төсвийн зарлагын хэлтсийн дарга М.Санжаадорж, Төсвийн орлогын хэлтсийн дарга Б.Тэлмүүн, Нэгдсэн төсвийн төлөвлөлтийн хэлтсийн дарга Г.Золбоо, Үндэсний аудитын газрын Санхүүгийн аудитын газрын захирал бөгөөд Тэргүүлэх аудитор Ц.Наранчимэг нар оролцов.
Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ё.Энхсайхан, мөн газрын Байнгын хорооны асуудал хариуцсан хэлтсийн даргын ажил үүргийг түр орлон гүйцэтгэгч Ц.Батбаатар, мөн хэлтсийн Төсвийн байнгын хороо хариуцсан референт Г.Нарантуяа, Хяналт шалгалт, үнэлгээний газрын Төсвийн шинжилгээний хэлтсийн ахлах зөвлөх Б.Батдэлгэр нар байлцав. 
Улсын Их Хурлын гишүүн Д.Тогтохсүрэн, Ж.Мөнхбат, Х.Баделхан нар санал хэлэв.
Улсын Их Хурлын гишүүдээс гаргасан зарчмын зөрүүтэй саналын томьёллоор санал хураалт явуулав.

Б.Жавхлан: 1.Улсын Их Хурлын гишүүн Х.Баделханы гаргасан, “Баян-Өлгий аймгийн Өлгий сумын дөрөвдүгээр баг, 100 ортой хүүхдийн цэцэрлэг” гэснийг “Баян- Өлгий аймгийн Өлгий сумын 100 ортой хүүхдийн цэцэрлэг” гэж өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн:
10

Татгалзсан:

  2

Бүгд:


12

83.3 хувийн саналаар дэмжигдлээ.
2.Улсын Их Хурлын гишүүн Х.Баделханы гаргасан “Баян-Өлгий аймгийн Өлгий сумын хоёрдугаар багийн 100 ортой хүүхдийн цэцэрлэг” гэснийг “Баян-Өлгий аймгийн Өлгий сумын 100 ортой цэцэрлэгийн барилга” гэж өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн:
  9

Татгалзсан:

  3

Бүгд:


12

75.0 хувийн саналаар дэмжигдлээ.
3.Улсын Их Хурлын гишүүн Д.Тогтохсүрэнгийн гаргасан, Төслийн Хоёрдугаар хавсралтад нэмж тусгасан “харилцаа холбооны сүлжээний өргөтгөл, Өвөрхангай аймгийн Богд сумын Далан баг, Нарийнтээл сумын Шарга баг, Өлзийт сумын Борхошуу баг, Баруунбаян-Улаан сумын нэгдүгээр баг” гэсэн төсөл, арга хэмжээний нэрийг “харилцаа холбооны сүлжээний өргөтгөл, Өвөрхангай аймаг” гэж өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн:
 8

Татгалзсан:

 3

Бүгд:


11

72.7 хувийн саналаар дэмжигдлээ.
4.Улсын Их Хурлын гишүүн Ж.Мөнхбатын гаргасан, Төслийн 12.1.1-ийн 279 дэх заалтад “оюутны дотуур байрын спорт заалны барилга, Архангай аймаг Эрдэнэбулган сум” гэснийг “Архангай аймгийн оюутны дотуур байрын спорт заалны барилга, Улаанбаатар, Хан-Уул” гэж өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн:          10 
Татгалзсан:

 1

Бүгд:


11

90.9 хувийн саналаар дэмжигдлээ.
5.Улсын Их Хурлын гишүүн М.Оюунчимэгийн гаргасан, Төслийн Хоёрдугаар хавсралтын “Эко хороо төсөл, Улаанбаатар Чингэлтэй дүүрэг, 7, 9, 10, 11, 12 дугаар хороо” гэсэн төсөл, арга хэмжээний нэрийг “Шинэ хороо, Улаанбаатар Чингэлтэй дүүрэг 7, 8, 9, 10, 11 дүгээр хороо” гэж өөрчлөх гэсэн саналыг дэмжье гэсэн санал хураалт явуулъя. 
Зөвшөөрсөн:          10 
Татгалзсан:

  2
Бүгд:


12

83.3 хувийн саналаар дэмжигдлээ. 
6.Улсын Их Хурлын гишүүн М.Оюунчимэгийн гаргасан, Төслийн Хоёрдугаар хавсралтад тусгагдсан “Шинэ хороо төсөл, Улаанбаатар, Чингэлтэй дүүрэг 12, 16, 17, 18, 19 дүгээр хороо” гэсэн төсөл арга хэмжээний нэрийг “Эко хороо төсөл, Улаанбаатар, Чингэлтэй дүүрэг, 12, 16, 17, 18 19 дүгээр хороо” гэж өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн:            8 
Татгалзсан:

  4

Бүгд:


12

66.7 хувийн саналаар дэмжигдлээ.
7.Улсын Их Хурлын гишүүн Н.Учралын гаргасан, Төслийн Хоёрдугаар хавсралтад тусгагдсан “тусгай хэрэгцээт хүүхдийн цэцэрлэгийн барилга 240 ор, Улаанбаатар, Сонгинохайрхан дүүрэг” гэсэн төсөл, арга хэмжээний нэрийг “тусгай хэрэгцээт хүүхдийн цэцэрлэгийн барилга, Улаанбаатар, Сонгинохайрхан дүүрэг” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           10 
Татгалзсан:

  2
Бүгд:


12

83.3 хувийн саналаар дэмжигдлээ.
8.Улсын Их Хурлын гишүүн Л.Энх-Амгалангиийн гаргасан, “инженерийн шугам сүлжээ нь бүхий гэр хорооллын амины орон сууц төсөл, Хөвсгөл, Мөрөн сум төсөвт өртөг 2.3 тэрбум, санхүүжих дүн 400 сая” гэсэн төсөл, арга хэмжээг “инженерийн шугам сүлжээ бүхий гэр хорооллын төсөл, Хөвсгөл, Мөрөн сум, төсөвт өртөг 2.3 тэрбум, санхүүжих дүн 400 сая” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:            8 
Татгалзсан:

  4

Бүгд:


12

66.7 хувийн саналаар дэмжигдлээ.
9.Улсын Их Хурлын гишүүн Б.Пүрэвдоржийн гаргасан, “Говь-Алтай аймгийн Бигэр сум, спорт заалны барилга” гэсэн нэрийг “Ховд аймгийн Дөргөн сум, спорт заалны барилга” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:            2 
Татгалзсан:

10
Бүгд:


12

16.7 хувийн саналаар дэмжигдсэнгүй.
10.Улсын Их Хурлын гишүүн Ш.Раднаасэдийн гаргасан, “Говь-Алтай аймгийн Бигэр сумын биеийн тамир спортын заал” гэснийг “Цогт сумын биеийн тамирын заал” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:          10 
Татгалзсан:

  3

Бүгд:


13

76.9 хувийн саналаар дэмжигдлээ.
Зарчмын зөрүүтэй саналын томьёоллоор санал хурааж дууслаа.

Байнгын хорооноос гарах танилцуулгыг Улсын Их Хурлын гишүүн Л.Мөнхбаатар Улсын Их Хурлын чуулганы нэгдсэн хуралдаанд танилцуулахаар тогтов.
Уг асуудлыг 12 цаг 26 минутад хэлэлцэж дуусав. 

Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төсөл /Засгийн газар 2020.09.30-ны өдөр өргөн мэдүүлсэн, дөрөв дэх хэлэлцүүлэг/
Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслийн дөрөв дэх хэлэлцүүлэгт бэлтгэсэн талаар танилцуулгатай холбогдуулан Улсын Их Хурлын гишүүдээс асуулт, санал гараагүй.
Байнгын хорооноос гарах танилцуулгыг Улсын Их Хурлын гишүүн Б.Жавхлан Улсын Их Хурлын чуулганы нэгдсэн хуралдаанд танилцуулахаар тогтов. 
Уг асуудлыг 12 цаг 29 минутад хэлэлцэж дуусав. 

Гурав.Монгол Улсын нэгдсэн төсвийн 2021 оны төсвийн хүрээний мэдэгдэл, 2022-2023 оны төсвийн төсөөллийн тухай хуульд нэмэлт, өөрчлөлт оруулах тухай хуулийн төсөл /Засгийн газар 2020.09.30-ны өдөр өргөн мэдүүлсэн, эцсийн хэлэлцүүлэг/
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн дэд сайд С.Мөнгөнчимэг, Сангийн яамны Төрийн нарийн бичгийн дарга С.Наранцогт, мөн яамны Төсвийн бодлогын төлөвлөлтийн газрын дарга Ж.Ганбат, Санхүүгийн бодлогын газрын дарга Ц.Зоригтбат, Төсвийн хөрөнгө оруулалтын газрын дарга Г.Түвдэндорж, Хөгжлийн санхүүжилтийн газрын дарга И.Батхүү, Хууль, эрх зүйн газрын дарга З.Энхболд, Өрийн удирдлагын хэлтсийн дарга Б.Сүх-Очир, Төсвийн зарлагын хэлтсийн дарга М.Санжаадорж, Төсвийн орлогын хэлтсийн дарга Б.Тэлмүүн, Нэгдсэн төсвийн төлөвлөлтийн хэлтсийн дарга Г.Золбоо, Үндэсний аудитын газрын Санхүүгийн аудитын газрын захирал бөгөөд Тэргүүлэх аудитор Ц.Наранчимэг нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ё.Энхсайхан, мөн газрын Байнгын хорооны асуудал хариуцсан хэлтсийн даргын ажил үүргийг түр орлон гүйцэтгэгч Ц.Батбаатар, мөн хэлтсийн Төсвийн байнгын хороо хариуцсан референт Г.Нарантуяа, Хяналт шалгалт, үнэлгээний газрын Төсвийн шинжилгээний хэлтсийн ахлах зөвлөх Б.Батдэлгэр нар байлцав.
Төсөлтэй холбогдуулан Улсын Их Хурлын гишүүдээс асуулт, санал гараагүй болно.
Байнгын хорооноос гаргах танилцуулгыг Улсын Их Хурлын гишүүн Ц.Анандбазар Улсын Их Хурлын чуулганы нэгдсэн хуралдаанд танилцуулахаар тогтов.
Уг асуудлыг 12 цаг 34 минутад хэлэлцэж дуусав.
Дөрөв.“Монгол Улсын 2021 оны төсвийн тухай хууль баталсантай холбогдуулан авах арга хэмжээний тухай” Улсын Их Хурлын тогтоолын төсөл /Засгийн газар 2020.09.30-ны өдөр өргөн мэдүүлсэн, анхны хэлэлцүүлэг/
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн дэд сайд С.Мөнгөнчимэг, Сангийн яамны Төрийн нарийн бичгийн дарга С.Наранцогт, мөн яамны Төсвийн бодлогын төлөвлөлтийн газрын дарга Ж.Ганбат, Санхүүгийн бодлогын газрын дарга Ц.Зоригтбат, Төсвийн хөрөнгө оруулалтын газрын дарга Г.Түвдэндорж, Хөгжлийн санхүүжилтийн газрын дарга И.Батхүү, Хууль, эрх зүйн газрын дарга З.Энхболд, Өрийн удирдлагын хэлтсийн дарга Б.Сүх-Очир, Төсвийн зарлагын хэлтсийн дарга М.Санжаадорж, Төсвийн орлогын хэлтсийн дарга Б.Тэлмүүн, Нэгдсэн төсвийн төлөвлөлтийн хэлтсийн дарга Г.Золбоо, Үндэсний аудитын газрын Санхүүгийн аудитын газрын захирал бөгөөд Тэргүүлэх аудитор Ц.Наранчимэг нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Б.Гандулам, мөн газрын Байнгын хорооны асуудал хариуцсан хэлтсийн даргын ажил үүргийг түр орлон гүйцэтгэгч Ц.Батбаатар, мөн хэлтсийн Төсвийн байнгын хороо хариуцсан референт Г.Нарантуяа, Хяналт шалгалт, үнэлгээний газрын Төсвийн шинжилгээний хэлтсийн ахлах зөвлөх Б.Батдэлгэр нар байлцав.

Тогтоолын төсөлтэй холбогдуулан Улсын Их Хурлын гишүүн Л.Энх-Амгалангийн тавьсан асуултад Сангийн сайд Ч.Хүрэлбаатар хариулж, тайлбар хийв.

Б.Жавхлан: Улсын Их Хурлын гишүүн Л.Энх-Амгалан, С.Чинзориг нарын гаргасан, Коронавируст халдвар /КОВИД-19/-ын цар тахлын үед 2020 оны 01 дүгээр сарын 01-ний өдрөөс хэрэгжиж эхэлсэн зарим хуулийн хэрэгжилт удаашралтай байгааг харгалзан малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн тооцох тухай хуулийн хэрэгжих хугацааг сунгах эсэх асуудлыг судлан үзэж саналаа 2020 оны дөрөвдүгээр улиралд багтаан Улсын Их Хуралд танилцуулах гэсэн саналыг дэмжье гэсэн санал хураалт явуулъя.
Зөвшөөрсөн:            5 
Татгалзсан:

  6

Бүгд:


11

45.4 хувийн саналаар дэмжигдсэнгүй. 
Улсын Их Хурлын гишүүн Л.Энх-Амгалан цөөнх болов. 

Байнгын хорооноос гарах санал, дүгнэлтийг Улсын Их Хурлын гишүүн Ж.Батжаргал Улсын Их Хурлын чуулганы нэгдсэн хуралдаанд танилцуулахаар тогтов.
Хуралдаан 1 цаг 15 минут үргэлжилж, 18 гишүүнээс 15 гишүүн ирж, 83.3 хувийн ирцтэйгээр хуралдаан 12 цаг 45 минутад өндөрлөв.
Тэмдэглэлтэй танилцсан:
ТӨСВИЙН БАЙНГЫН

ХОРООНЫ ДАРГА





Б.ЖАВХЛАН

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ



Б.БАТГЭРЭЛ
МОНГОЛ УЛСЫН ИХ ХУРЛЫН 2020 ОНЫ НАМРЫН ЭЭЛЖИТ  ЧУУЛГАНЫ
ТӨСВИЙН БАЙНГЫН ХОРООНЫ 11 ДҮГЭЭР САРЫН 10-НЫ ӨДӨР 
/МЯГМАР ГАРАГ/-ИЙН ХУРАЛДААНЫ  ДЭЛГЭРЭНГҮЙ ТЭМДЭГЛЭЛ
 Б.Жавхлан: Байнгын хорооныхоо эрхэм гишүүдийн энэ өдрийн амар амгаланг айлтгая. Байнгын хорооны гишүүдийн олонх хүрэлцэн ирж, Байнгын хорооны ирц 72.2 хувьтай бүрдсэн тул Төсвийн байнгын хорооны 2020 оны 11 дүгээр сарын 10-ны өдрийн хуралдаан нээснийг мэдэгдье. 
Байнгын хорооны хуралдаанаар хэлэлцэх асуудлыг танилцуулъя.

1.Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслийн хамт өргөн мэдүүлсэн хуулийн төслүүд. Засгийн газар 2020 оны 9 дүгээр сарын 30-ны өдөр өргөн мэдүүлсэн, эцсийн хэлэлцүүлэг 
2.Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төсөл. Засгийн газар 2020 оны 9 дүгээр сарын 30-ны өдөр өргөн мэдүүлсэн, гурав дахь хэлэлцүүлэг 
3.Монгол Улсын нэгдсэн төсвийн 2021 оны төсвийн хүрээний мэдэгдэл, 2022-2023 оны төсвийн тухай, төсвийн төсөөллийн тухай хуульд өөрчлөлт оруулах тухай. Засгийн газар 2020 оны 9 дүгээр сарын 30-ны өдөр өргөн мэдүүлсэн, эцсийн хэлэлцүүлэг 
4.Монгол Улсын 2021 оны төсвийн тухай хууль батлагдсантай холбогдуулан авах арга хэмжээний тухай Улсын Их Хурлын тогтоолын төсөл
Хэлэлцэх асуудалтай холбогдуулж санал байна уу? Алга байна. Хэлэлцэх асуудалд оръё.

Нэг.Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслийн хамт өргөн мэдүүлсэн хуулийн төслийн эцсийн хэлэлцүүлгийг хэлэлцэж эхэлье.
 Ажлын хэсгийн бүрэлдэхүүнийг танилцуулъя. Сангийн сайд Ч.Хүрэлбаатар, Сангийн дэд сайд С.Мөнгөнчимэг, Сангийн яамны Төрийн нарийн бичгийн дарга С.Наранцогт, Сангийн яамны Төсвийн бодлогын төлөвлөлтийн газрын дарга Ж.Ганбат, Сангийн яамны Санхүүгийн бодлогын газрын дарга Зоригтбат, Сангийн яамны Төсвийн хөрөнгө оруулалтын газрын дарга Түвдэндорж, Сангийн яамны хөгжлийн санхүүжилтийн газрын дарга Батхүү, Сангийн яамны Хууль эрх зүйн газрын дарга Энхболд, Сангийн яамны Өрийн удирдлагын хэлтсийн дарга Сүх-Очир, Сангийн яамны Зарлагын хэлтсийн дарга Санжаадорж, Сангийн яамны Орлогын хэлтсийн дарга Тэлмүүн, Сангийн яамны Нэгдсэн төсвийн төлөвлөлтийн хэлтсийн дарга Золбоо, Үндэсний аудитын газрын Санхүүгийн аудитын газрын захирал Наранчимэг.

Б.Жавхлан: Нэгдсэн хуралдааны анхны хэлэлцүүлгээр олонхын дэмжлэг авсан саналыг    хуулийн төсөлд нэмж тусган эцсийн хэлэлцүүлэгт бэлтгэсэн төсөл болон хуулийн төслийг эцсийн хэлэлцүүлэгт бэлтгэсэн тухай танилцуулгыг бэлтгэн та бүхэнд тараасан болно. Нэгдсэн хуралдаанаар анхны хэлэлцүүлэг явуулах үед малын тоо, толгойн албан татварын тухай хуулийн төсөл дээр гарсан зарчмын зөрүүтэй саналын томьёоллоор санал хураалт явуулахгүйгээр уг асуудлыг гүйцээн боловсруулах хуулийн төслийн холбогдох зүйл, хэсэг, заалттай уялдуулахаар байнгын хороонд шилжүүлсэн. 
Зарчмын зөрүүтэй саналтай гишүүд байна уу? Нэрээ өгөөрэй. Пүрэвдорж гишүүнээр тасаллаа. Анандбазар гишүүний микрофоныг өгье. 
Ц.Анандбазар: Энэ төсвийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол дээр нэг зарчмын зөрүүтэй санал хэлье. Малын тал тоо толгойн албан татвар. Энэ орлогын эх үүсвэрийн бэлчээрийн менежмент сайжруулах, бэлчээрийн болон газар тариалангийн усан хангамжийг нэмэгдүүлэх, малын эрүүл мэндийг хамгаалах, халдварт өвчнөөс урьдчилан сэргийлэх, малын чанарыг сайжруулах, хур тунадасны хэм хэмжээг нэмэгдүүлэх үйл ажиллагаанд шаардагдах зардал болон гамшгаас хамгаалах малын тэжээлийн ургамал тариалах, тэжээлийн нөөц бүрдүүлэх, байгаль орчныг хамгаалах, малчдад зориулсан сургалт сурталчилгааны зардалд зарцуулна гэсэн Тогтохсүрэн гишүүн, Батжаргал гишүүний санал байна. Энэ бол зарчмын их зөв санал байна. 
Нэг зүйл хаягдсан байна. Хамгийн чухал асуудал. Энэ бол малчдын маань өдөр тутмын амьдралын хамгийн том асуудал малын хулгай, мал сүргийг гэмт халдлагаас хамгаалах асуудал байгаа. Тийм учраас энэ өгүүлбэрүүд дээр мал сүргийг гэмт халдлагаас хамгаалах, үйл ажиллагааны гэсэн үгийг нэмж оруулах санал оруулж байна. 
Б.Жавхлан: Зарчмын зөртэй санал гаргаж байвал бичээд өгөх үү? Тогтохсүрэн гишүүний микрофон өгье.

Д.Тогтохсүрэн: Байнгын хорооны гишүүдийнхээ өдрийн амгаланг айлтгая. Улсын Их Хурлын даргаас 2021 нэгэн оны төсвийг дагасан хуулиудыг хоёрдугаар хэлэлцүүлэг буюу анхны хэлэлцүүлэг хийгдэх үед эцэслэн боловсруулах ийм чиглэл өгсөн. Мал аж ахуйн албан татварын зарлагын асуудлыг тусгах ёстой гэж олон гишүүн Байнгын хороо болон ажлын хэсэг, нэгдсэн чуулган дээр ярьж байгаа. Энэ асуудлыг бол Малын тоо толгойн татварын хуульд нь бол оруулж болохгүй юм. Зарлагыг Татварын хуулиар бол татвар авахыг л зохицуулах харилцаа юм гэж ингэж ойлгож байгаа. Тийм учраас Төсвийн тухай хуульд нэмэлт, өөрчлөлт оруулах хуулийн төсөл дээр 60.2.8 бол хөндөгдсөн юм. 60.2 гэдэг заалт бол орон нутгийн хөгжлийн сангийн эх үүсвэр, орон нутгийн хөгжлийн сангийн зарцуулалтын асуудлуудыг тусгаж байгаа заалт учраас 60.2.8 дээр нэмэлт санал оруулж байгаа юм. Энэ саналыг сая Анандбазар гишүүн уншсан. Гэхдээ би дэлгэрүүлээд уншъя. 

60.2.8 нь ийм байгаа юм. Малын тоо, толгойн албан татварын орлого. Энэ орлогын эх үүсвэрийг бэлчээрийн менежментийг сайжруулах, бэлчээрийн болон газар тариалангийн усан хангамжийг нэмэгдүүлэх, малын эрүүл мэндийг хамгаалах, халдварт өвчнөөс урьдчилан сэргийлэх, малын чанарыг сайжруулах, хур тунадасны хэмжээг нэмэгдүүлэх үйл ажиллагаанд шаардагдах зардал болон гамшгаас хамгаалах малын тэжээлийн ургамал тариалах, тэжээлийн нөөц бүрдүүлэх, хортон мэрэгчидтэй тэмцэх, байгаль орчныг хамгаалах, малчдад зориулсан сургалт сурталчилгааны зардалд зарцуулна гэж оруулъя гэж байгаа юм. Энэ бол бараг л ма мал аж ахуйн салбарт гардаг хүндрэл бэрхшээлүүдийг шийдвэрлэх бүх л асуудлууд орсон байгаа. Саяын Анабазар гишүүний асуудлыг бол Байнгын хорооныхон нэмээд явъя гэвэл нэмээд явж болох л асуудал байгаа юм. 
Энэ саналыг Байнгын хорооны таван гишүүн гаргаж байгаа юм. Тогтохсүрэн, Батжаргал, Раднаасэд, Тэмүүлэн, Даваасүрэн гэсэн таван гишүүн энэ саналыг гаргаж байгаа юм. Тийм учраас энэ санал дээр манай гишүүд дэмжиж саналаа өгөөд явъя гэж бодож байгаа юм. Ер нь орон нутгийн хөгжлийн сан өөрөө хэт ерөнхий байдаг юм. Ингэж зааглаж хашиж өгөхгүй бол малын тоо толгойн албан татварын татвар өөр зүйлд зарцуулагдаж болзошгүй учраас тодорхой зүйлүүдийг зааж өгч байгаа юм. Энэ Төсвийн хууль бол өөрөө зарлагыг ч бичиж болох хууль учраас ингэж оруулж байгаа юм. 
Б.Жавхлан: Баярлалаа. Тогтохсүрэн гишүүн, Батжаргал гишүүн, Раднаасэд гишүүн, Даваасүрэн гишүүн, Тэмүүлэн гишүүдийнхээ энэ саналын томьёоллынх нь агуулгыг нь бол дэмжиж байна, ингэж орох. Гэхдээ энэ Төсвийн тухай хууль дээр нэг орлогын эх үүсвэрийг зарцуулах гээд ийм олон жагсаалттай ингээд ороод байхаар чинь жаахан буруу жишиг тогтоод цаашаагаа ингээд явчих юм биш биз дээ. Тэрний оронд зүгээр маш тодорхой, зөвхөн мал аж ахуйн хөгжлийг дэмжихэд зарцуулна гээд тэгээд ерөнхий нэрээр оруулчихаж болдоггүй юм уу? 
Тэгэхгүй одоо ингээд сая Анандбазар гишүүн дахиад нэг санал хэлж байна. Тэгээд бид нар орхигдох юм бас энд гарчих вий дээ. Одоо амьдрал байна шүү дээ. Яг амьдрал дээр очоод хэрэгжээд эхэлдэг бас нэг өөр тохиолдол гараад ирдэг, гэтэл тэр нь энэ дээрээ байдаггүй. Ингээд заагаад өгчихдөг, бас өөр тохиолдол гараад ирдэг. Тэгээд тэрэндээ зарцуулж чадахгүй бол яах вэ? Би зүгээр санал хэлж байгаа юм шүү. Тэгээд гишүүд анхаарна биз дээ. Гишүүдийнхээ гаргасан саналын томьёоллыг одоо санал хурааж л таарах байх. Амарсайхан гишүүний микрофоныг өгье. 
 С.Амарсайхан: Монгол орон бол бэлчээрийн доройтолд орсон гэж байгаа. Энэ байдлаараа явах юм бол арван жилийн дараа бэлчээрийн 70 хувь нь доройтолд орно. Түүний зөвхөн 20-хон хувь нь нөхөн сэргээх боломжтой гэсэн ийм ерөнхий үнэлгээ судалгаа гарсан байгаа юм. Энэ юуг хэлж байна гэхээр арван жил хорин жилийн дараа хүн нь идэх махгүй мал нь идэх өвсгүй цөлжилт, бэлчээрийн доройтол ургамалжилтын бас асуудлууд хүндрэлтэй байдалд орно. Тэгэхээр энэ Тогтохсүрэн гишүүний оруулж байгаа энэ саналыг дэмжиж байгаа. Яг нэг бүрчлэн зааж өгөх нь зүйтэй байгаад байгаа юм. Зарим газруудад судалгаа хийлгэж үзсэн. 
Жишээ нь одоо Багануур Багахангай, Налайх гээд мал бүхий иргэд олонтой энэ газруудад бэлчээрийн судалгаа хийж өгч үзсэн. Ингэхэд бол Багахангай дүүрэгт үндсэндээ 13-хан хувийн бэлчээр ашиглах боломжтой гэдэг ийм дүгнэлт гарсан байгаа юм. Энэ дээр болбол одоо мэдээж ургамалжилтын бэлтгэл хийсэн байгаа. Био массын судалгаа авсан байна, мөн малчдаас судалгаа авсан, социологийн судалгаа авсан гэх мэтээр энэ их судалгаа тооцооны ажлуудыг хийх, эрдэм шинжилгээний ажлуудаа үргэлжлүүлэх боломж нөөцийг бүрдүүлэхийн тулд төсвийг яг томьёоллынх нь дагуу оруулж өгөх нь ийм зүйтэй бөгөөд ирээдүйд гарцаагүй ашиглагдах шаардлагатай ийм хөрөнгө оруулалт болно гэж үзэж байгаа. 
Ер нь зүгээр цаашлах юм болбол мал аж ахуй, эрдэм шинжилгээний хүрээлэнгийн энэ эрдэмтэн судлаачдыг оролцуулсан. Монгол орны хэмжээнд бэлчээрийн доройтол ургамлын асуудалтай холбоотой үндэсний хэмжээний судалгааг хийж, энэ нь малын тал тарга тэвээр, бэлчээрийн доройтолд хэрхэн яаж нөлөөлж байгаа юм гэдэг ийм судалгааг хийхгүй бол бид мах, мал аж ахуй, дээрээс нь бэлчээр ярьсаар байтал наад зах нь манай Монгол оронд ургадаг ургамлууд ургахаа больсон байна, үрээ хаяхаа больсон байна, бүр нарийн яривал Монгол Улсын хэмжээнд байх ёстой ургамлын үрийн гинобанк гэж байхгүй болсон байна. Үр байхгүй ээ гэсэн үг. Ямар нэгэн байдлаар бид нар нөхөн сэргээлт хийх, дахин бэлчээрийг сэргээх, ургамлын төрөл зүйлийг нэмэгдүүлэхэд тодорхой хэмжээнд зохих ёсоор хадгалагдсан ийм гинобанканд хадгалагдсан үр байж байж дахин нөхөн сэргээлт хийх боломж нь бүрдэнэ. 
Өнөөдрийн байдлаар Монгол оронд ямар нэгэн өрийн нөөц байхгүй гэж хэлж болохоор байна. Байгаа хэдэн үрийг манай эрдэмтэн судлаачид өөрсдийн хүчин зүйл, боломжид тааруулж судалдаг, нийлүүлдэг. Тэгээд ямар нэгэн байдлаар хадгалдаг энэ горим журам нь байхгүй, зүгээр ширээний нүдэнд хийгээд хадгалж байх жишээний ийм байна. Тийм учраас сая ярьсан хэд хэдэн зүйлүүд дээр нэмээд нэг санал оруулахад үндэсний хэмжээний энэ бэлчээрийн судалгаа тооцоог хийх, ургамалжилтын төрөл зүйлийг дахин судлах, доройтлыг дахин судлах, эдийн засгийн үр нөлөөг нь нарийн тооцох, ийм судалгаа хийх гэсэн ийм үг үсгийг бас оруулах нь зүйтэй байх гэсэн саналтай байна. 
Б.Жавхлан: Та саналын томьёоллол бичиж өгөх нь байна шүү дээ. Тийм судалгаа хийх гэж үү? Тэгвэл ингээд нэмэгдээд явлаа шүү. Пүрэвдорж гишүүн ямар зүйл нэмэх вэ?

Б.Пүрэвдорж: Би болилоо. Минийх бол редакцийн журмаар ганц хоёр зүйл оруулъя гэсэн юм.
Б.Жавхлан: Энэ таван гишүүн чинь зарчмын зөрүүтэй саналаа бичээд ирүүлчихсэн байхгүй юу. Та тэрэн дээр нь нэмнэ гээд оруулчих. 
За, энэ чинь бүр ингээд шүлэг шиг юм болоод явлаа. Ингэж болохгүй байх аа. Энэ чинь бүр Мал аж ахуйн тухай хууль болоод явлаа. Төсвийн хууль маань бүр дүрсээ өөрчлөөд, мал аж ахуйн хөгжлийн тухай хууль болоод явлаа. Хүрэлбаатар сайдын микрофон. Энэ арай хэтэрлээ.
Ч.Хүрэлбаатар: Байнгын хорооныхоо гишүүдийн энэ өглөөний амрыг айлтгая. Төсвийн тухай хуулийн 60.2-т бол агуулга ийм байгаа юм, Орон нутгийн хөгжлийн сан нь дараах эх үүсвэрээс бүрдэнэ гээд ийм ийм, ийм гэдэг юм заагаад явж байгаа байхгүй юу. Тэрэн дотроо бид нар зориулалт заачихсан оруулчхаж байгаа юм. Тэгэхээр энэ бол ер нь урьд өмнө байгаагүй л зүйл одоо хийх гэж байна, аягүй буруу юм болох гэж байна шүү л гэдгээ хэлмээр байна. Их зөв томьёолж оруулахгүй л бол болохгүй. Энэ дээр би бол оруулах нь угаасаа том алдаа. 
Харин маш тодорхой, ингээд зааж өгч байгаа нь бол зөв. Тэрийгээ бид нар журамдаа оруулчихъя л гэдэг санал анх оруулж ирсэн тэр үгээр л дахиад хэлмээр байх юм. Яг энэ дээр бол одоо орох нь үнэхээр буруу шүү. Хуулиар энэ болохоор ийм байгаа байхгүй юу, 60.2 дээр зүгээр орон нутгийн хөгжлийн сангийн эх үүсвэрийг зааж өгч байгаа юм. Тэрэн дотроо бид нар зориулалт заагаад өгчхөж байгаа байхгүй юу. Энэ нь бол буруу. Юунд зарцуулахыг нь бол ойлгож байгаа юм. Зөв гэж байгаа юм. Гэхдээ яг энэ саналаар бол болохгүй л гэж хэлэх гэж байгаа юм. Энэ орон нутгийн хөгжлийн сангийн эх үүсвэрийг буюу бүтцийг зааж өгч байгаад эх үүсвэрийн бүтцийг, тэгээд тэрэн дотроо зориулалт оруулаад өгчхөж байгаа нь өөрөө буруу болчхоод байгаа байхгүй юу. Хуулийн арга техникийн хувьд. Манай Байнгын хорооны хуульчид бас хэлэх байх.
Б.Жавхлан: Хүрэлбаатар сайд аа, энэ асуудал танай яамныхантай бас ярилцаад, та өөрөө оролцоод энэ хуульдаа ингээд энэ зарцуулалтаа тодорхой заагаад оруулчих нь зөв юм байна гэж бид санал гаргаад ярилцацгаагаад. Тэгээд Улсын Их Хурал дээр тогтоолд энийг чинь санал хураалгах гэж байхад нь болиулаад нэмж боловсруулах чиглэл аваад ингээд одоо Байнгын хороон дээр орж ирж байгаа шүү дээ. Та одоо яг ярьж байснаасаа буцаад эсэргүү юм яриад эхлэх юм. Хуулиараа зохицуулчхаж болох юм байна, амар юм байна аа гээд бүгдээрээ ярилцсан шүү дээ. 
Би бол, миний бодлоор ингэмээр л байна, ингээд орлогоо заачихаад зүгээр энэ эх үүсвэрийг зөвхөн гэж байгаад л, зөвхөн мал аж ахуйн хөгжлийг дэмжихэд зориулна гээд л ерөнхий байдлаар оруулж бол байсан юм бэ? Одоо ийм шүлэг шиг юм хийж болохгүй ээ, та нар. Ажлын хэсгээс асуул ажлын хэсгээс энэ дээрээ санал байна уу? Ганбат дарга? Ажлын хэсгийн 5 дугаар микрофон. Сангийн яамныхан, ер нь бол та нарын саналаар бол орж ирж байгаа шүү, энэ. Яамныхны хариулт өгөөдөх.

Г.Золбоо: Төсвийн нэгтгэлийн хэлтсийн дарга Золбоо энэ дээр тодруулга хэлье. Бид нараас анх оруулж ирсэн санал дээр бол орон нутгийн хөгжлийн сангийн журам гэж Сангийн сайдын баталсан журам байдаг. Энэ журам дээр бид нар ерөнхийдөө бүх зарцуулалт болон орон нутгийн хөгжлийн сангийн үйл ажиллагааг нарийвчлан зааж өгсөн байдаг. Энэ дээрээ яг энэ малын хөлийн татварын зарцуулалтыг маш тодорхой байдлаар оруулаад явъя гэсэн санал оруулж ирсэн байгаа. 
Б.Жавхлан: Батжаргал гишүүний микрофоныг өгье.

Ж.Батжаргал: Тийм ээ, Төсвийн тухай хуулийн 60.2.8-аар бол орон нутгийн хөгжлийн сангийн эх үүсвэрийн бүрдлийн тухай асуудал байгаа юм. Тэгээд нэгэнт өөрөө энэ малын тоо толгойн албан татвар  орон нутгийн хөгжлийн сангийн эх үүсвэр болж байгаа учраас яг энэ эх үүсвэрийг ийм зүйлд зарцуулъя гээд хэлж байгаа нь нэг их хуулийн алдаа юм гараад байх нь гайгүй гэж ойлгож байгаа юм. Ер нь Төсвийн хууль дээр иж бүрэн боловсруулалт хийж, хооронд нь засах юмнууд гарч ирээд байгаа. Төрийн албаны хууль шинэчлэн батлахдаа бид гүйцэтгэлийн гэрээний тухай ярьсан. Тэгвэл одоо Төсвийн тухай хууль дээр үр дүнгийн гэрээний тухай байж байгаа. 
Одоо бид нар төсөв баталлаа, орон нутгууд төсвөө батлаад төсвийн шууд захирагч нартайгаа бүтээгдэхүүн нийлүүлэлтийнхээ асуудлыг ярина. Тэгэхээр гүйцэтгэлийн гэрээгээр явах уу, үр дүнгийн гэрээгээр явах уу? Хоёр хуулийг хоёуланг нь аваад үзэхээр хоёулангаар нь гэрээ хийх ийм нэршилтэй гэрээ хийх шаардлагатай болчхоод байгаа юм. Энэ мэтчилэнгээр энэ хуулиудыг чинь хооронд нь уялдуулах, засах юмнууд байгаа. Тийм учраас би Төсвийн тухай хуулийг ойрын хугацаанд бас эргэж харах ёстой юм байна. Тэр үедээ энэ саяын 60.2.8 дээр шинэ авах гээд байгаа томьёоллоо байх ёстой газар нь авна биз ээ гэж ингэж бодож байгаа. 
Гэхдээ одоогийн төсвийн тухай хуулийн 58.4, 58.5 билүү, энэ хоёр заалт дээр мал аж ахуйн хөгжил, бэлчээр хамгааллын асуудал байгаа юм. Гэхдээ сум орон нутгууд энэ рүү нэг ч төсөв гаргахгүй байгаа. Орон нутгийн хөгжлийн сан угаасаа төсвийн бүрдэх хэсэг мөн. Гэхдээ мөн тэр хуулиар гаргана гэх баталгаа байхгүй. Тийм учраас эх үүсвэр болгож авч байгаагийн хувьд энүүнийг зориулалтыг нь яг энэ дээр нь заагаад өгөх нь зөв байгаад байгаа юм. Би бол ингэж харж байгаа юм. 
Б.Жавхлан: Энэ зориулалтын ингэж заах нь хаа нэг газар хуулиараа зааж зохицуулах нь зөв л дөө. Тэгэхдээ энэ чинь өөрөө Төсвийн тухай хууль шүү дээ. Төсвийн тухай хууль дээр энэ эх үүсвэр болгон дээр нь ингэж бичдэг, тэгээд зарцуулалт тулган дээрээ ингэж бичдэг нэг тийм л үүд нээх нь байна шүү дээ. Манайхан нэг удаа гэж байгаад л наад чинь нэг явуулдаг шүү дээ. 
Сая энд ингээд гурван гишүүн нэмж хэллээ. Гурван гишүүн нэмж үг хэлэхдээ гурван заалт нэмж байна. Цаана нь ингээд дахиад далан зургаан гишүүдээ ингээд чуулган дээр ороод сонсохоор бүгд нэг нь ийм хэлэх байх. Тэгээд ингээд бүр Төсвийн тухай хуулийнхан маань энэ зарцуулалт нь зөвхөн хоёр, гурван хуудас авдаг тийм л юм болох нь дээ. Сая ингэлээ, Анандбазар гишүүн малын хулгайтай тэмцье гэсэн, хортон мэрэгчтэй тэмцье гээд бас нэг гишүүн гаргалаа. Тэгээд сумандаа бас судалгаа хийе гэж судалгаанд зарцуулъя гэж ийм санал Амарсайхан гишүүнээс гарлаа. Одоо өөр жагсаалтууд байна уу?
Миний бодлоор бол энэ эх үүсвэрийг зөвхөн мал аж ахуйн хөгжлийг дэмжихэд зориулна гээд л оруулчихъя. Тэгээд Сангийн яам тэр журмаа гаргахдаа саяын энэ 76 гишүүний бүр нэгийг нь ч орхихгүй 76 ажлыг нь оруулаад тэгээд журмаа гаргана биз. Энэ чинь арай цөөхөн байна. Яг малчинтай очоод ярих юм бол нэмэгдэнэ шүү. 
Одоо тэгвэл ингээд зарчмын зөрүүтэй санал ирүүлсэн, яг энэ найруулгын томьёолол дээр нь санал хураана шүү. Миний хувьд бол яг энэ томьёоллоор бол дэмжих боломжгүй л байна. Би ингэж оруулъя гэж хэлээгүй шүү дээ. Тэр мал аж ахуйн хөгжлийг дэмжье гэдгээр нь л оруулна шүү дээ. Зөвхөн мал аж ахуйн хөгжлийг дэмжье гэж. Бид одоо журмаараа бол ингэх юм байна шүү. Өмнө нь Ганбаатар гишүүн, Раднаасэд гишүүдийн гаргасан Малын тоо, толгойн албан татварын тухай хуулийн төсөл дээр гаргасан саналыг. Таван гишүүн зарчмын зөрүүтэй санал гаргаад ирүүлсэн учраас одоо бид нэгээр санал хураалгах ёстой. 
Саналын томьёоллыг уншиж танилцуулъя. Төслийн 1 дүгээр зүйлийн 2 дахь заалт буюу 60.2.8 дахь заалтыг доор дурдсанаар өөрчлөн найруулах:

60.2.8.Малын тоо, толгойн албан татварын орлого. Энэ орлогын эх үүсвэрийг бэлчээрийн менежментийг сайжруулах, бэлчээрийн болон газар тариалангийн усан хангамжийг нэмэгдүүлэх, малын эрүүл мэндийг хамгаалах, халдварт өвчнөөс урьдчилан сэргийлэх, малын чанарыг сайжруулах, мал сүргийг гэмт халдлагаас хамгаалах, хур тунадасны хэмжээг нэмэгдүүлэх үйл ажиллагаанд шаардагдах зардал болон гамшгаас хамгаалах малын тэжээлийн ургамал тариалах, тэжээлийн нөөц бүрдүүлэх, байгаль орчныг хамгаалах, хортон мэрэгчидтэй тэмцэх малчдад зориулсан сургалт ч сурталчилгааны зардалд зарцуулна. Санал гаргасан Улсын Их Хурлын гишүүн Тогтохсүрэн, Батжаргал, Раднаасэд, Тэмүүлэн, Даваасүрэн, Анандбазар. Саналын томьёололоор санал хураалгая. 
Санал хураалт.

Санал хураалтад 12 гишүүн оролцож, гишүүн дэмжиж 33.3 хувиар уг санал дэмжигдсэнгүй. 
Батжаргал гишүүн саналыг дэмжсэн. Тэгвэл 5 гишүүн дэмжсэн юм байна. 5 гишүүн дэмжээд санал бол унаж байна шүү дээ. 5 гишүүн оролцоод уг санал дэмжигдсэнгүй. Таван гишүүн дэмжээд, 38 хувийн саналаар.

Та микрофоноор хэлнэ шүү. Батжаргал гишүүний  микрофоныг өгье. 
Ж.Батжаргал: Саяын санал хураалтыг хүчингүй болгож өгөөч ээ. Өгсөн санал буруу гарч байна аа, дахин санал хураалгаж өгөөч ээ гэж хүсэж байна. 
Б.Жавхлан: Батжаргал гишүүний гаргасан горимын саналаар уг саналыг хүчингүй болгоё гэсэн саналын томьёоллоор санал хураалт. 
Батжаргал гишүүний горимын саналыг 12 гишүүн санал өгч, 8 гишүүн дэмжиж санал хураалт хүчингүй боллоо. 
Түрүүн уншиж танилцуулсан саналын томьёоллоор дахин санал хураалт.
12 гишүүн оролцож 8 гишүүн дэмжиж уг саналын томьёолол дэмжигдлээ.

Мал аж ахуй дэмжих гэж байна гээд та нар энэ тэр Төсвийн хуулиа ингээд сэглэж болохгүй шүү дээ. Төсвийн хууль чинь одоо ингээд сэг боллоо шүү дээ. 
Гишүүдээс өөр санал байхгүй. Санал хураалт дууссан. 
Хуулийн төслүүдийг эцсийн хэлэлцүүлэгт бэлтгэсэн талаар Байнгын хорооноос гарах танилцуулгыг Улсын Их Хурлын гишүүн Раднаасэд нэгдсэн хуралдаанд танилцуулна. 
Дараагийн асуудалд оръё.

Хоёр.Монгол Улсын 2021 нэгэн оны Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 нэгэн оны төсвийн тухай хуулийн төслийн гурав дахь хэлэлцүүлгийг хэлэлцэж эхэлье.
Ажлын хэсгийн бүрэлдэхүүн хэвээрээ.

Б.Жавхлан: Нэгдсэн хуралдааны хоёр дахь хэлэлцүүлгээр олонхын дэмжлэг авсан саналыг төсвийн төсөлд нэмж тусган, эцсийн хувилбарыг танилцуулгын хамтаар бэлтгэн та бүхэнд тараасан болно. Эцсийн хувилбарын төсөл болон танилцуулгатай холбогдуулан асуулт асуух гишүүд байна уу? Алга байна. 
Монгол Улсын Их Хурлын чуулганы хуралдааны дэгийн тухай хуулийн 71.1-д заасны дагуу хөрөнгө оруулалтын төсөл, арга хэмжээний төсөвт өртөг, санхүүжих дүнг өөрчлөхгүй, агуулга, зарчмыг алдагдуулахгүйгээр арга хэмжээний нэр, хүчин чадал байршилтай холбоотой залруулга хийх саналтай гишүүд байна уу? Тогтохсүрэн гишүүнээр тасаллаа. Мөнхбат гишүүний микрофоныг өгье. 
Ж.Мөнхбат: Дэгийн хуулийн 71.1-д, саяын Байнгын хорооны даргын уншсаны дагуу шаардлагад нийцэж байгаа. Зөвхөн нэр, байршил, өөрчлөх нэг асуудал байгаа юм. Энэ 13.1.1-ийн 279 дээр оюутны дотуур байрын спорт, заалын барилга, Архангай Эрдэнэбулган сум гээд, андуураад биччихсэн юм байна лээ. Энэ Архангай аймгийн оюутны дотуур байрын Спорт заалын барилга байхгүй юу. Архангай аймгийн оюутны дотуур байрын спорт заалын барилга. Байршил нь Улаанбаатар хот. 
Энэ бол оюутны дотуур байранд ашиглалтад орчихсон ийм зүйл байгаа. Тэгэхээр энэ зүгээр байршлыг нь өөрчилж байгаа асуудал. Нэр, байршил байна. Тэгэхээр яг 71.1-ийнхээ шаардлагыг, бариад ашиглалтад ороод үйл ажиллагаа нь явж байгаа шүү дээ. Ийм зарчмын зөрүүтэй санал. Тэгэхгүй бол энэ юм чинь Архангайд очоод эзэнгүй дотуур байр, аймгийн төв дээр баригдах болчхоод байгаа юм шүү. Энэ чинь Улаанбаатар хотод баригдах юмыг анх. Энэ оюутны дотуур байр баригдана. Энэ агуулга нь өөрчлөгдөөгүй, үнийн дүн өөрчлөгдөөгүй. Зөвхөн нэр, байршлыг өөрчилж болно гээд наад 71.1 дээр чинь байгаа шүү дээ. Тэгээд байршлыг өөрчилж байгаа байхгүй юу. Наад чинь Улаанбаатар хот дахь Архангай аймгийн оюутны дотуур байрны зориулсан спорт заалны барилга байхгүй юу. Тэрийг Архангайд баригдахаар энд ингээд андуурагдаад биччихсэн байна лээ. Тийм учраас. Энийг санал санал гаргасан гишүүн нь би өөрөө байхгүй юу. Би зүгээр Архангай аймгийн оюутны дотуур байрны барилга гээд оруулсныг хашилтад Архангай аймгийн Эрдэнэбулган сум гээд биччихсэн юм байна лээ. Төсвийн байнгын хороон дээр редакц хийхдээ л тэгж ба тэгээд биччихсэн юм байна лээ.
Жавхлан гишүүн ээ, энэ чинь би өөрөө гаргасан хөрөнгө санхүүгээ өөрөө олоод өөрөө гаргасан саналаа өөрөө мэдэлгүй яах вэ дээ. Энэ чинь хаана барих гэж байгаагаа хэн ч гаргаагүй санал шүү дээ. Миний гаргасан санал. Тодруулаадах даа. Санал хураалгана.

Б.Жавхлан: Баделхан гишүүн үгээ хэлж байх уу? 
Х.Баделхан: Манай аймгийн төвд 100 ортой цэцэрлэг хоёр орсон байгаа юм. Тэгээд нэгийг нь Баян-Өлгий аймгийн төвийн хоёрдугаар баг гэдгийн хоёрдугаар баг гэдэг үгийг хасаад Бая-Өлгийн Өлгий сум болгож өгөөч. Нөгөөдхийг нь мөн адил Баян-Өлгий аймгийн Өлгий сум, дөрөвдүгээр баг гэдгийн тэр баг дөрөвдүгээр баг гэдгийг нь хасаад, Баян-Өлгий аймгийн Өлгий сум гэж л өөрчилмөөр байна. Тэгээд ёсондоо багийг нь хасаад, Баян-Өлгийн Өлгий сум гэж л тавиулмаар байна. Хоёрдугаар баг дөрөвдүгээр баг гэснийг нь хасаад Баян-Өлгийн өөлгийн сум л гэж. Газар олдохгүй байгаа юм байна. Тэгээд нэрийг нь өөрчлөөд байх юм, орон нутгийн сан дээр. 
Б.Жавхлан: Баделхан гишүүний гаргасан саналын томьёолол. Баян-Өлгий аймгийн Өлгий сумын дөрөвдүгээр баг, 100 ортой хүүхдийн цэцэрлэг гэснийг Баян- Өлгий аймгийн Өлгий сумийн 100 ортой хүүхдийн цэцэрлэг гэж өөрчилье гэсэн саналын томьёолоор санал хураалт.

12 гишүүн санал хураалтад оролцож 10 гишүүн дэмжиж 83.3 хувийн саналаар уг санал дэмжигдлээ. 
Дараагийн санал. Баян-Өлгий аймгийн Өлгий сумын хоёрдугаар багийн 100 ортой хүүхдийн цэцэрлэг гэснийг Баян-Өлгий аймгийн Өлгий сумын 100 ортой цэцэрлэгийн барилга гэж өөрчлөх.

Санал хураалт
11 гишүүн оролцож 9 гишүүн дэмжиж 81.8 хувийн саналаар уг санал дэмжигдлээ. 
Тогтохсүрэн гишүүн.

Д.Тогтохсүрэн: Баярлалаа. Би нэг ийм горимын санал гаргах гэж байгаа юм. Дэгийн хуулийн дагуу гуравдугаар хэлэлцүүлгийн үед болох. Манай энэ төслийн Хоёрдугаар хавсралтад нэмж тусгагдсан харилцаа холбооны сүлжээний өргөтгөл, Өвөрхангай аймаг гээд баахан багийн нэр биччихсэн юм. Өвөрхангай аймгийн Богд сумын Далан баг, Нарийнтээл сумын Шарга баг, Өлзийт сумын Борхошуу баг, баруун Баян-Улаан сумын нэгдүгээр баг, энэ багийг бүгдийг нь хасаад л Өвөрхангай гэдэг ганцхан нэр болгочихъё. Өөрөөр хэлбэл сум, багийн нэрийг нь хасаад л харилцаа холбооны сүлжээний өргөтгөл, Өвөрхангай гээд л тавьчих юм шүү. Ийм л зарчмын зөрүүтэй санал байгаа юм. 
Б.Жавхлан: Тогтохсүрэн гишүүний гаргасан саналын томьёолол. Төслийн Хоёрдугаар хавсралтад нэмж тусгасан харилцаа холбооны сүлжээний өргөтгөл, Өвөрхангай аймаг гээд баахан багийн нэр биччихсэн юм. Өвөрхангай аймгийн Богд сумын Далан баг, Нарийнтээл сумын Шарга баг, Өлзийт сумын Борхошуу баг, Баруун Баян-Улаан сумын нэгдүгээр баг гэсэн төсөл, арга хэмжээний нэрийг харилцаа холбооны сүлжээний өргөтгөл, Өвөрхангай аймаг гэж өөрчлөх. 
Санал хураалт.

11 гишүүн санал хураалтад оролцож 8 гишүүн дэмжиж 72.7 хувиар уг санал дэмжигдлээ. 
Мөнхбат гишүүний микрофоныг өгье. Таны тайлбарыг ойлгосон, ойлгомжтой байна. Гол нь зүгээр, ажлын албан дээр ингээд алдаа гаргачихсан эсэхийг л тодруулах гээд байна. 
Ж.Мөнхбат: Тайлбар хэлэх гээд байна шүү дээ. Энэ бичиж өгөхдөө техникийн алдаа гарсан юм байна. Энэ алдааг л залруулъя гэж байгаа юм. Би өөрөө бичиж өгөхдөө байршил бичиж өгөөгүйгээр техникийн алдаа гарчихсан юм байна. Тэгээд энийг л залруулаад өгөөч л гэж байгаа байхгүй юу. Тэгэхээс энэ чинь өөрөө миний гаргасан санал, миний төсвийн хөрөнгө оруулалтынх нь асуудал байхгүй юу. Би өөрийнхөө юмыг бичихдээ техникийн алдаа гаргачихаж. 
Б.Жавхлан: Ажлын албаныхан буруугүй биз дээ? Та микрофон дээр хэл. Ажлын албаныхан буруутай юм уу, буруугүй юм уу? Мөнхбат гишүүний микрофоныг  өгье.

Ж.Мөнхбат: Буруугүй байна аа, ажлын алба.

Б.Жавхлан: Мөнхбат гишүүний гаргасан саналын томьёолол. 
12.1.1-ийн 279-д оюутны дотуур байрын спорт заалны барилга Архангай аймаг Эрдэнэбулган сум гэснийг Архангай аймгийн оюутны дотуур байрын спорт заалны барилга, Улаанбаатар Хан-Уул гэж өөрчлөх.

Санал хураалт
Санал хураалтад 11 гишүүн оролцож 10 гишүүн дэмжиж, 90.9 хувиар санал дэмжигдлээ. 
Оюунчимэг гишүүний бичгээр ирсэн саналын томьёолол. Төслийн Хоёрдугаар хавсралтын Эко хороо төсөл, Улаанбаатар Чингэлтэй дүүрэг, 7, 9, 10, 11, 12 дугаар хороо гэсэн төсөл арга хэмжээний нэрийг Шинэ хороо, Улаанбаатар Чингэлтэй дүүрэг 7, 8, 9, 10, 11 дүгээр хороо гэж өөрчлөх. 
Санал хураалт

Санал хураалтад 12 гишүүн оролцож 10 гишүүн дэмжиж, 83.3 хувиар уг санал дэмжигдлээ. 
Оюунчимэг гишүүнээс ирүүлсэн хоёр дахь нь санал. Төслийн Хоёрдугаар хавсралтын Эко хороо төсөл, Улаанбаатар, Чингэлтэй дүүрэг 7, 9, 10, 10, 11, 12 дугаар хороо гэсэн төсөл, арга хэмжээний нэрийг Шинэ хороо, Улаанбаатар, Чингэлтэй дүүрэг 7, 8, 9, 10, 11 дүгээр хороо гэж өөрчлөх. Оюунчимэг гишүүн тайлбар хэлье. Оюунчимэг гишүүнд микрофон өгье.

М.Оюунчимэг:  Энэ нэгдүгээрт шинээр тусгах гэж байгаа. Хоёрт Чингэлтэй дүүрэг хуучин жижиг тойрог байхад 7-гоос 11 гэж явж байсан бол одоо манай гэр хороолол 7-гоос 19 гээд 90 хувь нь байдаг, бид нар хороодоо нэмж байгаа учраас ингээд 12, 19 гээд хороодын тоо нь нэмж орж ирж байгаа шүү гэдэгт хэлэх гэсэн юм. Тэгээд та бүхэн минь дэмжиж өгөөрэй. Баярлалаа. 
Б.Жавхлан: Санал хураалт. Саналын томьёоллыг дахиад уншъя. Төслийн Хоёрдугаар хавсралтын эко хороо төсөл улаанбаатар чингэлтэй дүүрэг, 7, 9, 10, 11, 12 дугаар хороо гэсэн төсөл, арга хэмжээний нэрийг Шинэ хороо, Улаанбаатар, Чингэлтэй дүүрэг 7, 8, 9, 10, 11 дүгээр хороо гэж өөрчлөх.

Санал хураалт
Санал хураалтад 12 гишүүн оролцож 9 гишүүн дэмжиж 75 хувийн саналаар уг санал дэмжигдлээ. 
Учрал гишүүнээс төслийн Хоёрдугаар хавсралтад тусгагдсан тусгай хэрэгцээт хүүхдийн цэцэрлэгийн барилга 240 ор, Улаанбаатар, Сонгинохайрхан дүүрэг гэсэн төсөл арга хэмжээний нэрийг тусгай хэрэгцээт хүүхдийн цэцэрлэгийн барилга, Улаанбаатар, Сонгинохайрхан дүүрэг гэж өөрчлөх.

Санал хураалт 
Санал хураалтад 12 гишүүн оролцож, 10 гишүүн дэмжиж 83.3 хувийн саналаар уг санал дэмжигдлээ. 
Энх-Амгалан гишүүнээс ирүүлсэн бичгээр ирүүлсэн саналын зөрүүтэй томьёолол. Инженерийн шугам сүлжээ нь бүхий гэр хорооллын амины орон сууц төсөл, Хөвсгөл, Мөрөн сум төсөвт өртөг 2.3 тэрбум, санхүүжих дүн 400 сая гэсэн төсөл, арга хэмжээг инженерийн шугам сүлжээ бүхий гэр хорооллын төсөл, Хөвсгөл Мөрөн, сум төсөвт өртөг 2.3 тэрбум, санхүүжих дүн 400 сая гэж өөрчлөх.

Санал хураалт.

Санал хураалтад 12 гишүүн оролцож 8 гишүүн дэмжиж, 66.7 хувиар уг санал дэмжигдлээ. 
Пүрэвдорж гишүүнээс ирсэн саналын зөрөөтэй томьёолол. Говь-Алтай аймгийн Бигэр сум, спорт заалны барилга гэсэн нэрийг Ховд аймгийн Дөргөн сум, спорт заалны барилга гэж өөрчлөх.

Санал хураалт
Санал хураалтад 12 гишүүн оролцож, 2 гишүүн дэмжиж 6.7 хувиар уг санал дэмжигдсэнгүй. Пүрэвдорж гишүүний микрофоныг өгье.

Б.Пүрэвдорж: Энэ биеийн тамирын заал баригдаж байгаа сум дээр давхар баригдчихсан учраас, энэ чинь хоёр биеийн тамирын заалтай байна гэж байхгүй. Тийм учраас энийг өөр солимоор байна. Тэгэхээр энэ хууль дээр байна шүү дээ, Тогтохсүрэн гуай та өөрөө оруулсан. Нэр, байршил солих гэдэг болохоос аймаг хооронд солих, улс оронд солих тухай асуудал ерөөсөө байхгүй. Тийм учраас энэ төслийг санаачлагчийнхаа хувьд энэ саналыг дэмжиж өгөөч гэж хүсэж байна.
Б.Жавхлан: Рандаасэд гишүүн ээ, санал өгөх гэж байгаа бол хурдал. Түрүүн Оюунчимэг гишүүний санал хураалт дээр алдаа гарсан байна шүү. Би алдсан байна. Нэг томьёоллыг нь хоёр удаа уншаад оруулачид юм байна шүү, уучлаарай. Тэр санал бол хүчинтэй шүү. Шалгаруулт бол хүчинтэй. 
Оюунчимэг гишүүнээр бичгээр ирүүлсэн саналын томьёолол. Төслийн Хоёрдугаар хавсралтад тусгагдсан Шинэ хороо төсөл, Улаанбаатар, Чингэлтэй дүүрэг 12, 16, 17, 18, 19 дүгээр хороо гэсэн төсөл арга хэмжээний нэрийг Эко хороо төсөл, Улаанбаатар чингэлтэй дүүрэг, 12, 16, 17, 18 19 дүгээр хороо гэж өөрчлөх.  Оюунчимэг гишүүний микрофоныг өгье. 
М.Оюунчимэг: Түрүүн Төсвийн байнгын хорооны гишүүдийнхээ өгсөн зөвлөмжийн дагуу хороо тодорхойлон заалгүйгээр, Чингэлтэй дүүрэг гээд явчихъя. Угаасаа гэр хороололд хэрэгжих учраас. Тэгээд дэмжиж өгөөрэй гэдэг гишүүддээ хэлмээр байна, баярлалаа. 
Б.Жавхлан: Тэгвэл саналын томьёоллыг дахиж унших хэрэгтэй болох нь байна шүү. Төслийн Хоёрдугаар хавсралтад тусгагдсан Шинэ хороо төсөл Улаанбаатар, Чингэлтэй дүүрэг 12, 16, 17, 18, 19 дүгээр хороо гэсэн төсөл, арга хэмжээний нэрийг Эко хороо төсөл, Улаанбаатар Чингэлтэй дүүрэг гэж өөрчлөх.

Санал хураалт 
Санал хураалтад 12 гишүүн оролцож, 8 гишүүн дэмжиж 66.7 хувиар санал дэмжигдлээ.

Раднаасэд гишүүний ирүүлсэн зарчмын зөрүүтэй саналын томьёолол. Говь-Алтай аймгийн Бигэр сумын биеийн тамир спортын заал гэснийг Цогт сумын биеийн тамирын заал гэж өөрчлөх. 
Санал хураалт

Санал хураалтад 13 гишүүн оролцож 10 гишүүн дэмжиж, 76.9 хувиар уг санал дэмжигдлээ. 
Амарсайхан гишүүн ээ, тэр чинь урьд нь орой Байнгын хороон дээр таны санал гараад хураагдаад санал хураагдаад ороод явчихсан учраас тэр чинь бол байх ёстой. Энд байхгүй байгаа бол тэр техникийн алдаа байгаа байх. 
Хуулийн төслийг эцсийн хэлэлцүүлэгт бэлтгэсэн талаар Байнгын хорооноос гарах танилцуулгыг Улсын Их Хурлын гишүүн Мөнхбаатар нэгдсэн хуралдаанд танилцуулна.

Дараагийн асуудалд орно. 
Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төсөл, дөрөв дэх хэлэлцүүлэг

Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслийн дөрөв дэх хэлэлцүүлэг хэлэлцүүлгийг хэлэлцэж эхэлье. Ажлын хэсэг хэвээрээ. 
Б.Жавхлан: Нэгдсэн хуралдааны хоёр дахь хэлэлцүүлгээр олонхын дэмжлэг авсан саналыг төсвийн төсөлд нэмж тусган эцсийн хувилбарыг танилцуулгын хамтаар бэлтгэн та бүхэнд тараасан болно. Эцсийн хувилбарын төсөл болон танилцуулгатай холбогдуулан асуулт асуух гишүүн байна уу? Алга байна.

Монгол Улсын Их Хурлын чуулганы хуралдааны дэгийн тухай хуулийн 71.1-д заасны дагуу хөрөнгө оруулалтын төсөл, арга хэмжээний төсөвт өртөг, санхүүжих дүнг өөрчлөхгүй, агуулга, зарчмыг алдагдуулахгүйгээр, арга хэмжээний нэр, хүчин чадал, байршилтай холбоотой залруулга хийх саналтай гишүүд байна уу? Алга байна. 

Монгол Улсын Их Хурлын чуулганы хуралдааны дэгийн тухай хуулийн 71.1- д заасны дагуу санал гаргасан бол байнгын хорооны хуралдаанаар олонхын дэмжлэг авсан саналыг эцсийн төсвийн төсөлд тусгана. 
Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн  төслийг дөрөв дэх хэлэлцүүлэгт бэлтгэсэн талаар Байнгын хорооноос гарах танилцуулгыг Улсын Их Хурлын гишүүн Б.Жавхлан нэгдсэн хуралдаанд танилцуулна. 
Дараагийн асуудал 
Гурав.Монгол Улсын нэгдсэн төсвийн 2021 оны төсвийн хүрээний мэдэгдэл, 2022-2023 оны төсвийн төсөөллийн тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг хэлэлцэж эхэлье. 
Ажлын хэсгийн бүрэлдэхүүн хэвээрээ.

Б.Жавхлан: Нэгдсэн хуралдааны анхны хэлэлцүүлгээр олонхын дэмжлэг авсан саналыг хуулийн төсөлд нэмж тусган эцсийн хэлэлцүүлэгт бэлтгэсэн төсөл болон хуулийн төслийг эцсийн хэлэлцүүлэгт бэлтгэсэн тухай танилцуулгыг бэлтгэн та бүхэнд тараасан болно. Эцсийн хувилбарын төсөл болон танилцуулгатай холбогдуулан асуулт асуух гишүүд байна уу? Одонтуяа гишүүнээр тасаллаа. Одонтуяа гишүүний микрофоныг өгье. 
С.Одонтуяа: Над руу сая Харааны бэрхшээлтэй иргэдийн холбооныхон яриад, хөгжлийн бэрхшээлтэй иргэдээс 26 тэрбумыг хасчихсан байна. Тэгээд хасахдаа Байнгын хороон дээр ямар тайлбар хийсэн бэ гэхээр тодорхой портез ортопетийн зардлыг нь эрүүл мэндийн даатгалаас авч болдог юм гээд хассан. Гэтэл тэн дотор зөвхөн эд нар биш өөр одоо тэд нарын дэмжлэг маш олон зүйл байсан, тэгээд энийг яагаад хасчихсан юм бол гээд байнга утасдаад байх юм. Хасах хасахдаа хөгжлийн бэрхшээлтэй иргэдээсээ асахгүй байж болоогүй юм уу? 
Б.Жавхлан: Одонтуяа гишүүний асуултад би хариулъя. Тэр яг нэр заасан тийм зүйл байхгүй шүү. Тэр чинь Эрүүл мэндийн сайдын урсгал зардлын Бусад гэсэн багц байгаа. 170 тэрбум төгрөг.

С.Одонтуяа: Ариунзаяа сайдын яамных юм шиг байна лээ. Эрүүл мэндийн яам биш. Тэгээд 20-н хэдэн тэрбум хасчихсан. 
Б.Жавхлан: Тэгвэл наад чинь бүр ч одоо нэр заагаагүй. Халажийн энэ хавтгайрсан 570 тэрбум төгрөгийн халамжийн нийт зардлыг 5 хувиар буюу 26 тэрбум төгрөгөөр ирэх жил багасгаж энэ халамжийн шинэчлэлийг эхлүүлж, халамжийн давхардал энэ бүхнийг өөрчилье гэсэн тийм зорилгоор нийт дүнгээс нь нийтлэг хассан байгаа. Тэрнээс биш тэр портезийн гэж юм байхгүй. Тэгээд тэр доторх, хаанаасаа хэмнэлт гаргах вэ, хаанаа давхардлыг арилгах вэ, энэ халамжийн шинэчлэлүүд нь өөрсдөө яаж хийгдэх вэ, менежментээ сайжруулах энэ бүх юмаараа яам нь өөрөө зохицуулалт хийх ёстой шүү. Портез дээр тийм юм байхгүй тийм. Тэгээд протоколд ингээд тэмдэглэгдэн үлдлээ.

Хуулийн төслийг эцсийн хэлэлцүүлэгт бэлтгэсэн талаар Байнгын хорооноос гаргах танилцуулгыг Улсын Их Хурлын гишүүн Анандбазар гишүүн нэгдсэн хуралдаанд танилцуулна. 
Дараагийн асуудал
Дөрөв.Монгол Улсын 2021 оны төсвийн тухай хууль баталсантай холбогдуулан арга хэмжээний тухай Улсын Их Хурлын тогтоолын төслийг хэлэлцье. 
Ажлын хэсгийн бүрэлдэхүүн хэвээрээ. 
Монгол Улсын Их Хурлын чуулганы хуралдааны дэгийн тухай хуулийн 72.2-т заасны дагуу Монгол Улсын 2021 оны төсвийн тухай хууль батлагдсантай  холбогдуулан авах авах арга хэмжээний тухай Улсын Их Хурлын тогтоолын төслийг боловсруулан хэлэлцүүлж байна. 
Тогтоолын төсөлтэй холбогдуулан асуулт асуух гишүүд байна уу? Энх-Амгалан гишүүнээр тасаллаа. Энх-Амгалан гишүүний микрофоныг өгье. 
Л.Энх-Амгалан: Энэ уг нь төсвийн хэлэлцүүлэг явахад бас бид нар ярьж байсан. Уг нь бүлэг дээрээс улс төрийн шийдвэр гаргаад бүлгийн дарга бас хэлж байсан нэг ийм л асуудал байгаа юм л даа. Юу гэхээр Малчин, хувиараа хөдөлмөр эрхлэгчдийн тэтгэврийн даатгалын шимтгэлийг нөхөн тооцох тухай хуулийн хэрэгжилттэй холбоотой асуудал байгаад байгаа юм. Энэ хэрэгжилт бол энэ 12 сарын 31-нээр ингээд тасалбар болоод дуусчихаар их олон малчид хохирч үлдэх гээд байгаа нэг ийм нөхцөл байдал бодитойгоор үүсчихээд байгаа юм. 
Бид нарын Улсын Их Хурал дээр баталсан Малчдын тэтгэврийн насыг таван насаар наашлуулсан хууль хэрэгжиж эхлээд, энэ чинь 2019 оноос хэрэгжиж эхэлсэн. Тэгээд яг ингээд 2019, 2020 он дээр аваад үзэхээр ингээд нөгөө КОВИД, энэ эдийн засгийн хүндрэлээс авхуулаад энэ иргэдийн орлого нэлээн байхгүй болчихсон. Тэр тусмаа малчдын орлого нэлээн байхгүй болсон. Энэнтэй уялдуулаад одоо энэ хуулийн хэрэгжилтдээ орж чадахаа больчихоод байгаа их олон зуун мянган хүний эрх ашиг хөндөгдөж байгаа ийм байгаа байхгүй юу. Юу вэ гэхээр бид нар Малчин, хувиараа хөдөлмөр эрхлэгчдийн тэтгэврийн даатгалыг нөхөн тооцох, хуулиар бол хөдөлмөрийн хөлсний доод хэмжээний 10 хувьтай тэнцэх гээд. Өнөөдөр Монгол Улсад хөдөлмөрийн хөлс 420 мянган төгрөг байгаа, тэгээд 12 сараар үржүүлэхээр нэг жилийн 500 зуун мянган төгрөг гээд ингэхээр арван жилээ нөхөж авах гэж байгаа улсууд чинь 5 сая төгрөг төлөх хэмжээнд нөхцөл үүсчихээд байгаа байхгүй юу. Тэгээд яг өнөөдөр КОВИД-ын энэ 2020 он чинь бол малчид байтугай бүх л иргэд бүгдээрээ орлогогүй, ажлын байргүй, ийм хүнд нөхцөлүүд үүсчихээд байж байна шүү дээ. 
Энэ нөхцөл байдлыг бид нар харгалзаж үзэж энэ хуулийн хэрэгжилтийг ямар ч байсан энэ ирэх нэг жилдээ сунгаж өгөхгүй бол урьдчилгаа тооцоогоор, бид нарын баталсан хуулиар 80 мянга орчим, одоо малчин, хувиараа хөдөлмөр эрхэлж байгаа улсууд тэтгэвэрт гарах ийм хүсэл эрмэлзэл байгаа. Гэтэл яг яг гаръя гэхээр нөгөө ажилласан жил нь дутаад байдаг, гурван жил дутаад байдаг, таван жил дутаад байдаг. Ойролцоогоор 3-5 жилээ л нөхөж авах асуудал байгаа байхгүй юу. Тэгэхээр чинь 1.5 саяас 3 сая төгрөг төлж байж ажилласан жилээ нөхөж авах тухай асуудал гараад байгаа юм. 

Энэ асуудлыг одоо бид нар яг бодитойгоор тооцож үзэж, энэнийх нь хэрэгжилтийг нэг жил болгож авахгүй бол бид нарын нөгөө баталсан Малчдын тэтгэврийн насыг таван насаар нь наашлуулсан хууль чинь ямар ч үр дүнгүй болж байгаа юм. Тэгэхээр би юу гэж хэлэх гэж байна вэ гэхээр ингээд Малчин хувиараа хөдөлмөр эрхлэгчдийн тэтгэврийн даатгалын шимтгэлийг нөхөн тооцох тухай хуулийн сунгах асуудлыг судалж үзээд саналаа 2020 оны дөрөвдүгээр улиралд багтааж Улсын Их Хуралд танилцуулахыг л Засгийн газарт үүрэг болгосон ийм л заалт энэ тогтоол дээр хийж өгөөч ээ л гэж хүсэж байгаа байхгүй юу. Бид нар энэ хуулийнхаа бас нэг үр дүнг нь нэг үзчихмээр байгаа юм л даа. 
Б.Жавхлан: Сангийн яамнаас энэ дээр асуулт байна. 2021 нэгэн онд нийгмийн даатгалын орлого, зарлага дээр энэ асуудал тусгагдсан зүйлүүд боломж, эх үүсвэр байгаа юм уу? Нийгмийн талаасаа гарна л гэсэн үг шүү дээ, энэ зардал. Хүрэлбаатар сайд.

Ч.Хүрэлбаатар:  Яг хууль батлагдаад хэрэгжих хугацаа нь 2021 оны 1 сарын 1-нээр дуусаж байгаа. Тэгэхээр энийг бол сонгох бодолгүй байгаа, нэгдүгээрт. Хоёрдугаарт Засгийн газраас нийгмийн даатгалын шимтгэл, халамж энэ чиглэлээр багцаар нь асуудлаа Улсын Их Хуралд оруулж ирнэ. Тэр үедээ бол олон талаас нь ярилцъя гэдэг л ийм л байр суурьтай байгаа. 
Б.Жавхлан: Энх-Амгалан гишүүн тодруулъя, 1 минут.

Л.Энх-Амгалан: Би энийг ерөөсөө ойлгохгүй юм аа, Сангийн сайдаа. Та ч гэсэн хөдөөнөөс сонгогдсон ийм гишүүн, тэгээд танай ард иргэд ч гэсэн энийг хүсэж байгаа болов уу гэж ойлгоод байгаа шүү дээ. Одоо жишээ нь би 2021 оны гүйцэтгэлийг танд нэг тоо хэлж өгье л дөө. 5244 хүн яг энэ хуульд орсон байгаа  юм. Эд нарын төлсөн мөнгө нь 10.8 тэрбум төгрөг төлсөн байгаа байхгүй юу, шимтгэлдээ. Тэгээд буцаад гарч байгаа тэтгэврийнхээр бол 6.5 тэрбум төгрөгийн тэтгэврээ аваад эрх нь нээгдээд ингээд л явж байгаа байхгүй юу. 
Энэ чинь өөрөө шимтгэлээ урьдчилж төлөөд байгаа юм шүү дээ. Нийгмийн даатгалын сан дээр тодорхой ачаалал ирэх үү гэвэл ирнэ. Ирээдүйд бол ирнэ. Гэхдээ өнөөдөр бид нар нэгэнт ингээд Улсын Их Хурлаас тэр малчдынхаа таван насыг наашлуулсан хууль батлуулаад, 80 мянган хүний эрх ашиг хөндөгдөөд байна гэж яриад байна шүү дээ. Энэ дээр тооцоо судалгаа хийгээд дахиад оруулаад нэг оруулаад ирээч гэсэн нэг ийм л чиглэл өгч байгаа л асуудлыг яагаад дэмжихгүй гээд байгаа юм бэ?

Б.Жавхлан: Энх-Амгалан гишүүний бичгээр ирүүлсэн зарчмын зөрүүтэй саналын томьёоллыг уншиж танилцуулъя. Чинзориг гишүүн бас байгаа юм байна. 
Коронавируст халдвар /КОВИД-19/-ийн цар тахлын үед 2020 оны 1 дүгээр сарын 1-ний өдрөөс хэрэгжиж эхэлсэн зарим хуулийн хэрэгжилт удаашралтай байгааг харгалзан малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн тооцох тухай хуулийн хэрэгжих хугацааг сунгах эсэх асуудлыг судлан үзэж саналаа 2020 оны дөрөвдүгээр улиралд багтаан Улсын Их Хуралд танилцуулах.

Санал хураалт 
Санал хураалтад 11 гишүүн оролцож, 5 гишүүн дэмжиж 45.5 хувиар санал дэмжигдсэнгүй. 
Энх-Амгалан гишүүн цөөнх болсон. Чуулган дээр үг хэлнэ. 
Байнгын хорооны хуралдаанаар олонхын дэмжлэг авсан саналыг төсөлд нэмж тусган нэгдсэн хуралдаанд оруулах нь ч шаардлагагүй болчихлоо шүү дээ. 
Тогтоолын төслийг хэлэлцсэн талаар Байнгын хорооноос гарах санал, дүгнэлтийг Улсын Их Хурлын гишүүн Батжаргал танилцуулна. Тогтоолын төслийг хэлэлцэж дууслаа. 
Байнгын хорооны хуралдаанаар хэлэлцэх асуудал дууссан тул хуралдааныг хаасныг мэдэгдье. Өнөөдрийн хуралдаанд идэвхтэй оролцсон гишүүддээ баярлалаа.
Дууны бичлэгээс буулгасан:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ




Б.БАТГЭРЭЛ 
PAGE  
1

